
Patrimonju u Letteratura
In-Nixxiegha Poetika
f’Wied Qirda

Kitba ta’ Olivia Borg
B.A. (Hons.), M.A.

Introduzzjoni

Nistghu nghidu li Haz-Zebbug ghandu karatteristi¢i tipi¢ci Maltin u hu wiehed minn
dawk il-ftit postijiet li fil-periferiji tieghu ghadu mdawwar bil-kampanja, anki jekk ma’ kull
gurnata li tghaddi din qed tonqos. Haz-Zebbug jista’ jiftahar b’bosta widien sbieh li forsi
ftit nafu dwarhom u wisq anqas napprezzawhom; ewlieni fosthom Wied Qirda. Il-wied fih
ftit raba’ mahdum, sigar u arbuxelli u parti li hija xaghri bi blat gholi, b’qiegh fond u delli.

L-Origini tal-lsem tal-Wied

Wied Qirda jinsab bejn Haz-Zebbug
u s-Siggiewi. Hemm diversi rakkonti
differenti li jippruvaw jaghtu hjiel ghaliex
jismu hekk. Jinghad li huwa mlaggam
hekk minhabba li I-ilma li kien jingabar
fih, kien ikun gej bis-sahha mill-madwar
u kien jeqred kollox billi jkaxkar kulma
jsib quddiemu. L-isem hu pjuttost ahrax
u jnissel fl-immaginazzjoni fertili tal-
qarrejja xeni ta’ hbit, glied u mewt bejn
niesna u dawk li dejjem hasbu li setghu
jahkmuna kif gieb u lahaq mil-lejl ghan-nhar. Tant hu hekk li I-Istoriku Achille Ferris isostni
li dan il-wied beda jissejjah hekk minhabba l-qerda kbira li kienu jhallu I-furbani grib il-
kappella kull darba li kienu jahbtu ghal dawk l-inhawi. Jinghad 1i qabel waslu 1-Kavallieri
f’Malta, fejn il-kappella kienet tinzamm I-ghassa ghal xi zbark tal-furbani. L-ghassiesa kienu
jaghtu s-sinjali lill-Imdina u jipprotegu
lill-bdiewa u lir-rahhala li kienu jghixu
f’dawk l-inhawi. Jista’ jkun li hemm
ghajdut ohra dwar l-origini tal-isem izda
jibga’ I-fatt li dan il-wied jifforma parti
integrali mill-Istorja u l-pajsagg Zebbugi.

lI-Kappella

F’dan il-wied insibu I-kappella
ddedikata lill-Vizitazzjoni tal-Madonna
lil Sant’Elizabetta. Aktarx li l-kappella
li nsibu llum f’Wied Qirda mhix dik

originali, u kif gara hafna drabi, dik li naraw illum
inbniet minflok ohra li kienet tinsab fl-istess post.
Il-kappella li naraw wieqfa llum inbniet fl-1675
izda fuq il-bieb tal-genb wiehed jista’ jara minquxa
s-sena 1678 li tista’ tkun id-data ta’ meta nfethet.

Fuq il-fa¢¢ata wiehed ghadu jista’ jara 1-kitba
“Non Gode Immunita Ecclesiastica” li tfisser li
jekk fi zmien il-Kavallieri xi hadd hati jew suspettat
li wettaq xi reat kien jahrab u jipprova jsib refugju
fil-kappella jew magenbha, l-awtoritajiet xorta
riedu jarrestaw lis-suspettat jew lill-hati. Ta’ min
.| jghid li fi Zmien l-imblokk tal-Fran¢izi bejn 1-1798

u 1-1800, f’dan il-wied sehhet glieda qalila bejn il-
Maltin u I-Francizi li r-referenzi ghaliha nsibuhom fis-sunett ‘Wied Qirda’ ta’ Dun Karm
(1871-1961). Din ma kinitx l-ewwel darba li kienu jsehhu tagbidiet ta’ din ix-xorta f’dan
il-wied ghaliex magenb din il-kappella hemm dak 1i jissejjah ‘it-torri tal-mishun’ 1i minn
fuqu jinghad li kien jintefa’ I-mishun jew iz-zejt jaghli fuq 1-ghadu.

lI-Graffiti

Magenb tal-kappella, wiched
jista’ jara graffiti ta’ diversi xwieni u
opri tal-bahar ohra tal-Ordni. Dawn
huma xhieda tal-attivita marittima
gawwija li kien hawn fil-Gzejjer
Maltin f’dawk iz-zminijiet. Jistghu
jitgiesu wkoll bhala evidenza bikrija
tar-rabta bejn il-bahhara u xi forma
ta’ divinita. Dawn il-graffiti hafna
drabi kienu jsiru mill-bahhara qabel
xi vjagg twil li sikwit kien jiehu
x-xhur jew is-snin, biex jitolbu lil
Alla jipprotegihom u jwassalhom
lura qawwijin u shah. Wiehed irid
izomm f’mohhu l-problemi li kienu
jhabbtu wi¢chom maghhom dawk
li kienu jahdmu fuq il-bahar, 1-aktar
f’xi inkontru mal-pirati. It-tingix kien
isir b’modi mill-aktar primittivi, bhal
b’xi pontarqiqa tal-hadid. Hafna mit-
tingix bilkemm jidher minn metru ’l
boghod u dan ikompli jikkonferma li
aktarx saru bhala weghda aktar milli
bhala forma ta’ dekorazzjoni fil-gebla.

Kemm tara graffiti fuq gebel mielah li taf li ser jingeredu izda kwazi ma tista’ taghmel
xejn dwarhom hlief li tiehu ritratt u tiddokumenta 1-prezenza taghhom! Hasra li tara xi whud

li donnhom ma jsibux mezz biex iharbxu isimhom ahjar minn dak li bih ihassru graffiti ta’
mijiet ta’ snin ilu ghax joborxu fughom. Ghalhekk it-taghlim dwar l-importanza taghhom
jista’ johlog b’xi mod mentalita gdida li tqis il-graffiti bhala wirt nazzjonali, kulturali, so¢jali
u religjuz taghna. Dawn jehtieg igawdu r-rispett bhala arti popolari u bhala bi¢¢a mill-hajja
kulturali ta’ pajjizna. Bla dubju, huma xhieda tal-hajja u l-perspettiva religjuza ta’ dawk ta’
qabilna. - '

Is-Sunett ‘Wied Qirda’ ta’ Dun Karm

Meta ninzel hawnhekk filwaqt li hamra
ix-xemx tistahba wara 1-Fuqganija,

u nara d-djar u ’l fuq mid-djar xi tamra
isewdu fuq il-ward ta’ dik id-dija;

filwaqt 1i f’qalb li thobb tixghel bhal gamra
ix-xewqa tal-mistrieh go dar kennija,

u l-ahhar xbejba — li x-xemx ghamlet samra —
titla’ b’xi midra jew b’xi luh mghobbija;

nisma’ gol-fraxxnu u gol-harrub tal-plajja
bhal karba twila ta’ min q’ghed ibati
u jigdem l-art fl-ugigh tal-ahhar firda;

u hsiebi jarga’ lura lejn il-grajja
ta’ min ghalina kien bil-bosta hati, Blata kommemorattiva mwaqqfa mill-Kunsill

u nhoss ghaddejja I-Mewt minn fuq Wied Qirda. Lokali ta’ Haz-Zebbug fl-1999 fid-dahla tal-wied
u li fugha hemm minqux dan is-sunett

Dan is-sunett miktub f-1933 jitratta t-tema tal-pajsagg Malti u fih il-kampanja hija
lokalizzata ghax tindika post partikolari. Huwa affaxxinanti l-aktar minhabba I-fatt li wiehed
jista’ jimmagina vizwalment b’mod mill-aktar ¢ar din id-dehra pittoreska li jaghti Dun Karm.
F’dak il-waqt meta jkun fil-wied, il-poeta tigih ix-xewqa kbira li jmur id-dar u jsib il-kenn.
Ghall-poeta,il-kenn ifisser dar fejn isib lil missieru, lil ommu li tant kienet ghaziza ghalih u lil
hutu. Interessanti li wiehed jinnota ks

ok e

li l-ghemil spiritwali tax-xewqa
herqana huwa mwassal ghand il-
qarrejja permezz tax-xbieha tal-
huggiega. Bhala mghallem tal-
arti tal-kelma, Dun Karm ihallat
is-similitudni (“bhal gamra” vers
5) mal-metafora (“tixghel” vers
5). F’din l-istess xbiecha hemm
lI-idea tas-shana; tal-irdoss f’dar li
tilgghek u toffrilek l-appogg minn
kull aspett. Fl-immaginazzjoni
tieghu jilmah ukoll it-tfajla bidwija

.

li titla’ bl-ghodda tar-raba’ fi tmiem il-jum. Ghal Dun Karm, din ix-xbejba rurali hija I-figura
ideali li tirrapprezenta s-semplié¢ita fin-natura. Hija t-tfajla safja u twajba b’kuntrast max-
xebbiet imqarbin tal-belt li Dun Karm jistmerrhom. Hija tipika tal-kampanja li Dun Karm
trabba fiha u sar midhla taghha madwar Haz-Zebbug sakemm raddha lura poetikament fi
vrusu. It-tfajla kampanjola, samra u Mediterranja, apparti li hija b’sahhitha spiritwalment u
moralment, hija b’sahhitha wkoll fizikament ghax titla’ bl-ghodda tqila tar-raba’.

Fl-ahhar zewg terzini, Dun Karm jibqa’ jterraq permezz tal-
hsibijiet u hawn tohrog is-sensittivita tieghu meta t-thaxwix
tas-sigar u t-tvenvin tar-rih iqabblu mat-tnehid ta’ bniedem
fl-agunija. Hawnhekk, is-setgha tal-memorja hija moghtija
I-kwalitajiet umani tal-mixi (“hsiebi jarga’ lura” vers 12) izda
nistghu nghidu li din hija metafora mejta minhabba I-uzu
rikorrenti taghha fit-tahdit. Jista’ jkun li hawn Dun Karm qed
imur lura lejn it-tagbida tal-Maltin kontra I-Franc¢izi izda jista’
jkun ukoll li dak 1i “ghalina kien bil-bosta hati” (vers 13) huwa
Kristu 1i kellu jhallas prezz ghali ghall-htijiet taghna. Fil-kaz
tal-ewwel interpretazzjoni, jigifieri r-referenza ghat-tagbida
tal-Maltin kontra I-Francizi, jispikka element importanti
u rikorrenti tal-poezija romantika li, fil-harsa li jaghti lejn
I-Istorja glorjuza ta’ Malta, il-poeta dejjem jiddeskrivi lill-Maltin bhala t-tajbin u I-kuragguzi
filwaqt 1i I-ghadu huwa dejjem il-hazin u l-kattiv. Dun Karm jittrasforma lill-mewt f’mara
“ghaddejja” (vers 14) minn fuq Wied Qirda wagqt li I-wied Malti jsir simbolu tal-art li tilqa’
fiha lill-gemgha tal-bnedmin li jridu jmutu. Il-personifikazzjoni tal-mewt hija murija anki
vizwalment bl-uzu tal-ittra kapitali fl-ahhar vers.

L-alliterazzjoni fuq il-vokali twila ‘a’ f’vers 10 jkompli jikkumplimenta din l-idea
ta’ telqa, ta’ mewta li giet ghall-gharrieda u li ged tiehu lura sahhet l-individwu bil-mod
il-mod. Il-hoss ahrax tal-konsonanti doppja ‘x’ fil-kelma “fraxxnu” (vers 9) jwassal
f’widnejna l-qarrejja 1-hoss tat-thaxwix li f’dan il-mument donnu li hu l-unika kumpanija
ghat-tbatija tal-bniedem fragli. Immedjatament f’vers 11, Dun Karm jingeda bl-iperbole
jew ahjar jesagera biex iwassal id-dehra li ghandu f’mohhu meta jghid “jigdem l-art.”
Din l-espressjoni tintuza hafna f’Haz-Zebbug u taghti iktar awtenti¢itd u naturalezza billi
turi l-emozzjonijiet gawwija f’wagqtiet estremi. Interessanti hafna wkoll 1-uzu tad-djalett
Zebbugi fil-kelma “jarga’ (vers 12). Wisq probabbli din hija ghazla konxja tal-poeta u
turija wkoll tal-fatt li Dun Karm kien kburi 1i kien Zebbugi u li ghalkemm id-dmirijiet
tieghu ta’ qassis u ta’ bibljotekarju zammewh hafna ’I boghod minn belt twelidu, hu xorta
baga’ jghozzha f’qalbu, jesponi b’mod awtentiku I-karatteristic¢i taghha u juri dak kollu li
kien ihoss lejha fil-profondita ta’ qalbu malli tigih il-muza.

L-Istil Letterarju ta’ Dun Karm

Stilistikament, din il-poezija ta’ Dun Karm hija sunett Taljan jew Petrarkan; forma
poetika li originat fl-Italja u twasslet ghall-oghla livelli taghha mill-poeta u akkademiku tar-
Rinaxximent bikri Francesco Petrarca (1304-1374). Tikkonsisti f’erbatax-il vers imgassma
f’zewg kwartini jew ottava (zewg strofi b’erba’ versi kull wiehed) u zewg terzini jew
sestett (zewg strofi bi tliet versi kull wiehed). Din l-istruttura taghti l-opportunita lill-poeta
li wagqt li jibni l-istrofi b’reqqa, jittratta suggetti u sitwazzjonijiet serji u kontenuti mill-

aktar liri¢i bhalma jaghmel l-endekasillabu (il-vers ta’ hdax-il
sillaba) li huwa addattat biex jizvolgi temi dinjituzi ghax huwa
strett, klassiku, solenni, romantiku u preciz fl-eleganza tieghu.
Fis-sunett Petrarkan, fiz-zewg kwartini nsibu d-deskrizzjoni
wagqt li fiz-zewg terzini nsibu r-riflessjoni. Din il-qabza jew it-
tidwira fit-ton mid-deskrizzjoni ghar-riflessjoni bejn il-kwartini
u t-terzini tissejjah il-volta. L-iskema tar-rima hija a-b-a-b, a-b-
a-b (rima alternata), ¢-d-e, ¢-d-e.

Wied Qirda’ ta’ Wallace Ph. Gulia

[l-gmiel naturali ta’ Wied Qirda sahhar ukoll lill-Imhallef u
Professur tal-Ligi fl-Universita, Wallace Ph. Gulia (1926-2000).
Ghal ghaxar snin shah, bejn 1-1974 u 1-1984, Gulia kien ukoll
President tal-Akkademja tal-Malti. F’din il-poezija ritrattistika,
lirika u riflessiva, Gulia jirrakkonta kif jinzel fil-wied biex iserrah
is-sensi u ghal ftit jinsa r-ritmu sfrenat tal-hajja waqt li jhossu
méekken quddiem il-gnub maestuzi tal-wied u hdejn il-kappella
li toffri refugju bil-qasab jitbandal maz-ziffa u I-merhliet jirghu
fix-xaghri. Fiha naraw il-bniedem li jistrieh meta jigi wi¢¢ imb
wic¢ mal-gmiel mistiku tan-natura.

Hawn fuq l-gholjiet miksija hdura mcarrta,
ghamara tal-irjieh, tal-bard u x-xita,
tal-ward u tal-harruba; fejn 1-Ingliza

ta’ qalb u fehma shiha dejjem rieqda,

thoss li I-qalb tohrog lejn il-berah mimli

u thobb bla tarf u tithem x’inhi mhabba.
Ghax hawn iqumu fuqanija s-sigar,
il-fewga dejjem maghhom, u warajhom
joghlew I-gholjiet u jbusu l-ahhar xefaq
tas-sema rzin fit-taglibiet u I-bnazzi.

U jaf dal-kobor gewwa r-ruh inissel . e
ic-cokon tal-bnedmin u I-frugha taghhom; . & e
juri kif tnassas qalb ghal qalb il-ghira;
jtaffi l-ugigh tas-snin u tal-mibeghda;
jeqred ghal dejjem minn gol-qalb zaghzugha =%
l-alla tal-flus u jxettel tamiet godda ot
f’Zerniq ta’ hajja hielsa. Rabta wahda
ta’ Holgien wiehed jixhed ta’ kull jum ¥ A}
il-kobor ta’ Wied Qirda, u n-nifs li tighed  *
tisthajlu n-nifs ta’ Alla gieghed jonfoh
gor-ruh imdardra!

Wallace Ph. Gulia

Ghalhekk meta nhoss

il-hajja fuq haddejja taghfas iebes,

u jdur l-imrar ghal qalbi biex johnogha
jien lejk indawwar wiéci biex go hdanek
nigri bla Igiem, u nerga’ nhoss 1-id t’Alla
izzomm lil qalbi u thaddanli ’1 hsiebi,

u nisma’ lill-harruba tholl il-frieghi

u bhal mifnija mill-inkejja w 1-ghira
tokrob il-karba taghha fuq 1-ghagbiet!

Ghandu bhal seher dan Wied Qirda taghna
ta’ gmiel u hajja: meta Marzu jifrah
bl-irtuba ta’ dirghajh, jihmar Wied Qirda
bil-habb il-qamh imdawwar minn rebbiegha
ta’ friefet ta’ kull lewn jilmaw u jleqqu;
imbaghad ibajjad ’1 hawn u ’l hinn bil-ward
abjad bhal-lift, bil-qalba tieghu sewda,
sakemm iqum mir-raqda twila Mejju

u jilmah f’deheb il-qmuh gieghed jixxejjer
il-peprin ahmar li tisthajlu jghajjat

bhal zghazagh ferhanin fuq xtut u ramel.

U meta s-shana ssawwat djar u raba’

ge l-gherien mielsa tara t-tursin hiereg
minn xqugq il-blat, u thoss il-kesha helwa,
tnixxef 1-gheruq fuq gbinek. Genn ta’ hdura,
ferhana biha nfisha, ggib il-fawra

tal-harifa: miljuni fuq miljuni

taqta’ I-idejn safjin tat-tfal rahhala

ta’ rancis abjad biex il-qalb iferrhu

ta’ Geslt mohbi, sieket gol-artali.

U l-ilma jghaddi; tisma’ r-raxx i¢af¢af;

tmil il-harruba w thoss li ruh Wied Qirda
gieghda titkellem!

Dakinhar kont wahdi!

Is-shab imdardar telaq zliega rqiqa

ta’ rxiex hafif mifrux bhal ¢par fuq kollox,
il-kesha gewwa l-ghadam bdiet isserrep:
wasslitli 1-kluha iebsa fuq haddejja...
Ghajjien wasalt sa fejn l-ilmiet jiggarrfu
fuq il-haziz tal-Qabar tal-Ingliza

gabel ma jigbdu lejn 1-gholjiet tal-Handagq.
Il-gnub tal-wied imbazzgha mit-tfaqqigh
tas-sriep tan-nar mal-brag u z-zkuk milwija
irtoghdu tahti; u I-wahxijiet kefrin

gor-rwiefen bkew u xehru, zifnu w tniehdu.
Ma hassejt fija qatt dags dakinhar

il-qilla tal-Holqgien, u bhal imsahhar
ixxabbatt fl-gholi, tlajt u qtajt kemm flaht,
hodon fuq hodon, dijademi bojod,

rancis imniddi... u fraht ghax gharaft fija
li kont ged nghix mhux dik il-hajja farsa
li biha ta’ kull jum nitqannew drajna,

- tislim qarrieq, habi fil-wic¢ u xehha,
loghba ta’ sensi migwihin go fina -

’zda I-hajja t’ Alla wiesgha, kbira, hielsa,
tfewwah bil-hegga tal-inwar minn Tieghu,
qalila 'mma sabiha! U grejt, u grejt,
sakemm il-hmura fuq haddejja regghet

u donni bdejt nintilef fil-holgien!

Ghalhekk xhin tidhol il-harifa helwa
wara nixfa ta’ sajf bix-xemx qed jaghma,
inhoss x’jigbidni lejn Wied Qirda taghna,
ghax int sirt bic¢a minni. U tlehh il-holma
tal-hdura tieghek, tar-rancis ibajjad,
I-ispirtu t’Alla gewwa hdanek jimrah,

u terga’ s-sejha li tiftahli ’1 qalbi
ghall-berah tieghek.

Din il-poezija hija tipika ta’ Gulia minhabba li fiha “jesperimenta bil-waqghat ritmici
li jressquh lejn it-tahdit” (Friggieri, L-Istorja tal-Poezija Maltija 77). Il-Professur Oliver
Friggieri jsostni li fil-poetika ta’ Gulia “Il-kuntrast bejn l-ideal morali u r-realta tat-tigrib
huwa fundamentali fil-mod kif jasal ghall-interpretazzjoni tieghu. Minn wagqt ghall-iehor
jghaddi minn livell ta’ frazjologija poetika maghrufa ghal livell ta’ tahdit tipiku tal-proza,
kwazi biex ma jhallix lid-dinja poetika tieghu tinqata’ mill-punt tat-tluq taghha, li hu
I-prezent osservat” (Friggieri, L-Istorja tal-PoeZija Maltija 77). F’din il-poezija u f hafna
mix-xoghlijiet letterarji ta’ Gulia nsibu grubija lejn ix-xoghlijiet ta> Gorg Zammit (1908-
1990) specjalment fit-trattament tat-tema tan-natura, ewlenija fosthom il-poezija ‘II-Ghanja
tas-Seba Nicec¢.” Skont Gulia, quddiem il-problemi tal-hajja ghandu jkun hemm forma ta’
eskejpizmu jew harba, hafna drabi lejn il-berah u s-semplicita tan-natura, wagqt li ghandha
tkun il-poezija li ssalva lill-bniedem ghax twasslu biex jara ’l boghod wisq minn fejn jistghu
jaslu s-sensi umani. Ghal dawn iz-zewg poeti, in-natura gejja minghand Alla u twasslek
ghand Alla. Skont il-filosofija Griega minn zmien Platun, in-natura hija sabiha, is-sabih
huwa tajjeb, it-tajjeb huwa divin u ghalhekk in-natura hija divina.

Il-poezija hija l-arti tal-kelma li tipprova tesplora l-profondita tar-ruh tal-bniedem.
L-iskop tal-poezija, apparti li taghti gost, huwa wkoll li tahkem iz-Zmien u taghtih forma
(Wormser u Cappella xiii). Il-poeta Russu Joseph Brodsky (1940-1996), rebbieh tal-Premju
Nobel ghal-Letteratura fl-1987, jghid li “fil-qofol taghha, il-poezija hija t-tfittxija tar-ruh
ghall-izvog jew il-helsien taghha fil-lingwa” (Wormser u Cappella xiv).

lI-Qabar tal-Ingliza

Dan hu gabar imhaffer
fil-blat tal-wied. Il-grajja li
ddur madwaru hija kemxejn
kurjuza. Jinghad li mara
ghanja Ingliza tant habbet
lil dan il-post li riedet
tindifen fih. Jinghad ukoll
li kienet thobb tirkeb hafna
z-ziemel, darba sfratta u
tajjarha minn fuqu u bit-
tisbita ~ mietet  fil-post.
Ohrajn isostnu li weggghet
serjament, ittichdet ghall- ¥ - -
kura f’pajjizha u mietet hemmhekk. Skont dawn, kien ghalhekk li ma kinitx indifnet fil-
qabar li kienet haffret. Izda jekk minflok fl-Ingilterra, mietet mal-waqgha f’dan il-wied
stess, ghaliex ma gietx midfuna fil-qabar li hejjiet hi stess? Kien oppona xi hadd minn tal-
familja taghha jew xi awtorita kompetenti?

Jista’ jkun ukoll li din il-hofra fil-blat kienet tezisti hafna qabel il-hakma tal-Inglizi
f’Malta. Jista’ jkun li kienet hemm izda ma kinitx skoperta qabel minhabba li setghet kienet
mghottija bil-liedna u haxix iehor li jixxeblek mal-hitan u l-gnub tal-wied. Jista’ jkun li
ndunat b’dan il-midfen din 1-Ingliza aktar milli haffritu hi stess u ghalhekk baqa’ jgib
isimha. Hi x’inhi I-grajja u l-verita wara dan il-qabar, jibqa’ I-fatt li I-antenati taghna, anki
jekk uhud minnhom illitterati, minn dejjem ippruvaw isibu raguni ghall-ezistenza ta’ kulma
hemm madwarhom.

‘Wied Qirda f'Inzul ix-Xemx’ ta’ Gorg Zammit
Ix-xuxa tax-xemx fuq ix-xefaq
farfret dehebha
fuq xfarek, ja konka
tal-eghzez gawhriet.
U mas-sejha tal-qniepen imbieghda
johrog jidwi minn hogor nisilna
il-krib tal-migruha
minsug mat-taqlib tat-tagbida
u kuntrapuntat mi¢-caqliq tal-midra max-xabla
tal-azzarin maz-zappun
bl-inbih imbieghed tal-kanun.

Gorg Zammit

U ahna,

ahna li ghixna

il-karba tal-midra

tissielet mal-hamba tal-qawwa

u mitna biex nghixu

u mnixxfa bil-ghatx smajna s-swieni mar-rih

ser naghlqu bieb qlubna

ghas-sejha ta’ gensna

u nidfnu go qabar bla gieh

lil min ghazel il-mewt biex jghollik?

Ix-xuxa tax-xemx fuq ix-xefaq
b’min jaf x’alkemija

saret tbissima ta’ gid imwieghed
mill-hmura ta’ filghaxija.

Din il-poezija miktuba fl-1976 tixbah lis-sunett ta’ Dun Karm fit-tema taghha. Naraw lil
Zammit jimtela bil-muza ma’ nzul ix-xemx. Il-hoss tal-qniepen li ged ihabbru gheluq il-jum
ifakkru fit-tnehid ta’missirijietna li ggieldu ghal artna f’dan il-wied. Fit-tieni strofa, Zammit
icanfar lilna, bhala d-dixxendenti ta’ dawn l-istess Maltin 1li batew taht il-hakkiema biex
nibqghu nfakkru I-memorja u I-qlubija ta’ dawn hutna. F’din l-istrofa, Zammit jingeda bil-
paradoss (zewg ideat kontra xulxin li jaghmlu sens) meta jghid “mitna biex nghixu” (vers 16)
li jfisser li I-mewt ta’ missirijietna kienet mezz ta’ salvazzjoni aktar milli forma t’umiljazzjoni
u t-tmiem ta’ kollox. Dawn ta’ qabilna ghexu l-ugigh, it-tbatija u I-ghaks u semghu l-istorbju
(il-“hamba”) li ggib maghha d-determinazzjoni. Zammit jaghmel referenza ghall-alkemija
li hija filosofija li ssostni li I-konxju tal-bniedem jghaddi minn trasformazzjoni; mill-istinti
li huma rapprezentati mill-metalli ghal kuxjenza mdawla simbolizzata mid-deheb: l-aktar
metall prezzjuz. Ghalhekk, ir-raggi tax-xemx fi nzulha (simbolizzati bil-kulur safrani tad-
deheb) u t-tahlita ta’ kuluri li dawn igibu maghhom, mhux biss ifakkru lill-poeta f’dan it-
twemmin filosofiku izda huma simbolu ta’ tama u prosperita; turija li I-patrijottizmu li wrew
dawn hutna ma kienx inutli.

Gheluq

Dawn it-tliet poeti, bix-xoghlijiet taghhom juru li l-memorja hija 1-forza essenzjali u
ewlenija wara l-istorja ta’ kull individwu u ta’ kull so¢jeta. Huwa permezz tal-memorja li
l-poplu u n-nazzjon jaghrfu huma min huma u jsibu l-identita taghhom. Haz-Zebbug huwa
mimli bi grajjiet rikki, postijiet li jnisslu serhan u jganqlu interess bhal Wied Qirda u tant
u tant irkejjen ohra bhalu, avvenimenti memorabbli, xoghlijiet ta’ personaggi li ghamlu
nippreservawhom u fuq kollox insiru nafu aktar dwarhom biex dan il-wirt kollettiv jibqa’
immortali. Bla dubju, passiggata sa Wied Qirda wara xi halba xita jew ghaz-ziffa ta’ xi lejla
sajfija hija biss il-bidu!

